
GOUVÈNÈ CUOMO ANONSE GEN APEPRÈ $2.6 MILYON BOUS DETID POU PWOFESÈ NÈSIN KI DISPONIB  

 

Bous Detid sa Yo pral Diminye Rate Enfimyè nan Tout Eta a 

Gouvènè Andrew M. Cuomo jodi a te anonse konkou pou bous detid 2014 la pou Patricia K. 
McGee Nursing Faculty Scholarship Program nan, ki plase anba jesyon New York State Higher 
Education Services Corporation, pou ankouraje enfimyè kontinye fòmasyon yo, vin enfimyè-
pwofesè epi rete viv ak travay nan Eta New York.  

“Enfimyè se poto mitan sistèm swen sante nou an,” te deklare Gouvènè Cuomo. “Pandan peyi 
Etazini kontinye ap goumen ak yon grav rate enfimyè, n ap fè envestisman enpòtan pou fòme 
nouvo jenerasyon enfimyè kalifye yo. Bous detid sa yo pral ede kenbe enfimyè isit nan New 
York, pou garanti sistèm medikal eta nou an rete youn nan pi bon sistèm nan peyi a.”  

McGee Nursing Faculty Scholarship la, ki pote non dènye Senatè Patricia K. McGee ki te travay 
san rete pou rezoud pwoblèm rate pwofesè enfimyè nan New York, kouvri jiska $20.000 frè 
eskolè chak ane pou twa lane etid akademik, oswa frè eskolè mwayen nan yon kolèj SUNY, 
selon chif ki pi piti a. Sibvansyon yo fèt sou yon baz konkou nan RN (enfimyè lisansye) kap 
enskri nan yon pwogram diplòm lisans ki pral kalifye yo kòm pwofesè nèsin oubyen pwofesè 
klinik adjwen. Kandida ki reyisi pral blije respekte yon kontra kat lane pou yo founi sèvis 
ansèyman nan yon enstitisyon nan Eta New York.  

Prezidan enterim HESC a, Elsa Magee, te di konsa, “Dapre yon rapò, nan tout eta a, 2.900 
etidyan nèsin kalifye pa te jwenn admisyon nan pwogram RN nan lane 2012, sa ki te sitou 
konsekans ti kantite enskripsyon nan lekòl enfimyè ki sou plas, akòz yon rate pwofesè nèsin. 
Bous detid pwofesè nèsin sa yo pral ede garanti nou gen ase pwofesè pou fòme sila yo ki vle ofri 
swen dirèk.”  

Lane pase, 89 bous te bay pou infimyè kap kontinye etid yo pou yo vin pwofesè nèsin. Gen lòt 
bous detid ki disponib.  

W ap jwenn detay ak aplikasyon sou sit entènèt HESC a nan HESC.ny.gov; dat limit pou aplike 
pou seri 2014 la se 15 jen 2014. 

